
আগে কাজটা করতাম অনলাইনে। অনলাইন-কনভার্ট ডট কমসহ বিভিন্ন ওয়েবসাইটে সহজেই পিডিএফ বা ইমেজ কনভার্ট বা মার্জ করা যায়। তবে অসুবিধা হলো, ফাইলগুলো সেখানে আপলোড করতে হয়। আবার শেষে ডাউনলোড করা। সময় অপচয়ের ভালো রাস্তা।










অথচ কাজগুলো করা যায় কয়েক শব্দের এক লাইন কোড দিয়েই। এখানে পিডিএফ ও ইমেজ বিষয়ক এমন কয়েকটি কমান্ডই দেখব আমরা।



কাজটা আমরা করব কমান্ড লাইনে। আপনি লিনাক্স ইউজার হলে তো কথাই নেই। না হলেও সমস্যা নেই। WSL ইনস্টল করে নিলেই হলো। কীভাবে করবেন দেখে নিন এখানে।



আরও পড়ুন

☛ লিনাক্স কমান্ড লাইন: হাতেখড়ি



এবার তাহলে টার্মিনাল বা WSL ওপেন করুন। এখানের কাজগুলো করতে হলে আমাদের একটি বিখ্যাত প্যাকেজ লাগবে। নাম ImageMagick। এটা ইনস্টল করে নিন তাহলে। লিঙ্কে বিস্তারিত বলা আছে। অত ঝামেলায় যেতে না চাইলে নীচের কোডটা রান করে দেখুন।



sudo apt-get install imagemagick






১। পিডিএফ জোড়া দিতে



মনে করুন, আপনার ওয়ার্কিং ডিরেক্টরিতে অনেকগুলো পিডিএফ ফাইল আছে। এর মধ্যে কয়েক্টিকে আপনি জোড়া দিতে চাচ্ছেন। ধরুন আমরা pdf1.pdf, pdf2.pdf, pdf3.pdf এই তিনটি ফাইলকে জোড়া দিয়ে merged.pdf নামে একটি ফাইল বানাব।



convert pdf1.pdf pdf2.pdf merged.pdf




কাজটা একইরকম সহজ করে করা যায় pdfunite টুল দিয়েও। সেক্ষেত্রে ওপরে convert এর জায়গায় শুধু pdfunite লিখলেই হবে।



অথবা ধরুন, আমার ওয়ার্কিং ডিরেক্টরির সবগুলো পিডিএফ নিয়েই নতুন একটা পিডিএফ বানাব। সেটা আরও সহজ।



pdfunite *.pdf merged.pdf




এখানে * দিয়ে বোঝানো হচ্ছে .pdf এক্সটেনশনযুক্ত সকল পিডিএফ ফাইল।



অথবা ধরুন, নামে মিল আছে এমন কিছু ফাইলকে আমরা মার্জ করব। ধরা যাক, আমরা যে ফাইলগুলো মার্জ করব সেগুলোর সবার নামের শেষে bd আছে। মানে এমন fruitbd.pdf, fishbd.pdf ইত্যাদি। তাহলে-



pdfunite *bd.pdf merged.pdf




২। ছবি থেকে পিডিএফ



ধরুন আমরা image.jpg কে image.pdf বানাব। তাহলে-



convert image.jpg image.pdf




আগের মতোই যদি সব jpg ছবিকে পিডিএফ বানাতে চাই তাও সম্ভব।



convert *.jpg pictures.pdf




একইভাবে png, jpeg ইত্যাদি ছবিকেও সহজেই পিডিএফ বানিয়ে নিতে পারেন।



৩। পিডিএফ ভাঙতে-



মনে করুন আমাদের পিডিএফ ফাইলের নাম input.pdf। আমরা এর ১ থেকে ১০ নং পেইজ নিয়ে একটা পিডিএফ ফাইল বানাব। এখানে মাথায় রাখতে হবে, এখানে ইন্ডেক্সিং শুরু হয় ০ থেকে। তাই, ১-১০ না লিখে আমরা লিখব ০-৯।



convert input.pdf[0-9] out.pdf




একেক পেইজ একেক জায়গা থেকে নিতে চাইলেও সমস্যা নেই। ধরুন আমরা ১ থেকে ৫ নং পেইজ নেব। তারপর নেব ৭ নং পেইজ। তারপর ১০ থেকে ১২।



convert input.pdf[1-5,7,10-12] out.pdf




আজ এ পর্যন্তই। ভালো থাকুন।



সূত্র

১। লিনাক্সকমান্ডো

২। উইকিহাউ

লেখকের পরিচয়



 আব্দুল্যাহ আদিল মাহমুদ। প্রভাষক, পরিসংখ্যান বিভাগ, পাবনা ক্যাডেট কলেজ।   এর আগে রিসার্চ অ্যাসিস্ট্যান্ট হিসেবে কর্মরত ছিলেন EAL-এ।  পড়াশোনা ঢাকা বিশ্ববিদ্যালয়ের পরিসংখ্যান বিভাগে। সম্পাদনা করছেন Stat Mania ও  বিশ্ব ডট কম।  পাশাপাশি লিখছেন বিজ্ঞানচিন্তা, ব্যাপন ও  পাই জিরো টু ইনফিনিটিসহ বিভিন্ন ম্যাগাজিনে। অসীম সমীকরণ  ও মহাবিশ্বের সীমানা নামে দুটি বই লেখার পাশাপাশি অনুবাদ করেছেন  অ্যা ব্রিফার হিস্ট্রি অব টাইম ।  লেখকের এই সাইটের সব লেখা এখানে । 

ফেসবুক | পারসোনাল ওয়েবসাইট।

এ সপ্তাহের নিবন্ধ


R প্রোগ্রামিং: ফিবোনাচি সংখ্যার বিস্ময়কর জগৎ 


 ১ ১ ২ ৩ ৫ ৮ ১৩ ...   দেখতে মনে হবে সাদামাটা কতগুলো সংখ্যা। অথচ কত অসাধারণ!   বুঝতেই পারছেন, পরপর দুটো সংখ্যা যোগ করে পাওয়া যায় পরের সংখ্যা।...

রাশিবিজ্ঞান, পরিসংখ্যান এবং কাজী মোতাহার হোসেন

